
Xülasə: Məqalədə səkkizinci sinfin kimya kursunda “Elektrolitik dissosiasiya” 

mövzusunun fənlərarası əlaqələrdən istifadə olunmaqla tədrisinə dair 

metodik işləmə verilmişdir.  Müəyyən edilmişdir ki, fənlərarası əlaqədən 

didaktik  vasitə kimi istifadə olunması şagirdlərin tədris materialının 

məzmununu dərindən mənimsəmələrinə müsbət təsir göstərə bilər. 

Açar sözlər: fənlərarası əlaqə,  dərketmə fəaliyyəti, elektrolitik dissosiasiya. 

 

Canlı orqanizmlərin hüceyrə və toxumalarında gedən kimyəvi və fiziki 

proseslərin əhəmiyyəti aşkar olunduqdan  sonra  bu proseslərin mexanizminin 

daha geniş öyrənilməsinə başlanmışdır. Bu sahədə toplanan elmi və təcrübi faktlar 

əsasında  kimya və biologiyanın qovuşağında yeni elm sahəsi olan biokimya elmi,     

biologiya ilə fizikanın sərhəddində biofizika elmi yaranmışdır. Bunlara analogiya 

olaraq fiziki kimya və kimyəvi fizika, geokimya, üç elmin qovuşmasında daha 

mürəkkəb sintetik elmlər  biogeokimya, biogeofizika və s. inkişaf etmişdir. 

Beləliklə, elmlərin differensiyası ilə yanaşı inteqrasiyası da getmiş, onlar 

arasında sərhəd itmişdir. Elmi dərketmənin müxtəlif  istiqamətləri qovuşaraq ətraf 

aləmi tam əks etdirən elm sahələri yaranmışdır. 

İnteqrasiya elmi biliklər arasında əlaqə yaradan çoxtərəfli proses olmaqla 

onların tamlığını, bütün komponentlərini dialektik vəhdətdə təmin edir. Tədris 

fənlərinin inteqrasiyası şəxsiyyətin peşə istiqamətinə, biliklərinin tamlığına şərait 

yaradır. Buna görə də müasir təhsil sistemində fənlərarısı inteqrasiyadan istifadə 

olunması  zəruridir. 

Birinci ona görə ki, ənənəvi “monoloji” təhsil müasir təhsil sistemində 

səmərəliliyini tam itirmişdir. İkincisi müasir məktəbdə tədris fənləri “rəqabət” 

xarakterlidir. Hər bir fənn özünü başqalarına qarşı qoyur və nisbətən daha 

əhəmiyyətli olduğunu göstərməyə çalışır.  Üçüncüsü hər fənn ayrılıqda biliyin 

müəyyən sahəsi üzrə məlumata malikdir. Buna görə də, onlar həqiqəti ayrılıqda 

sistemli ifadə edə bilməzlər. Orta məktəbdə fənlərin inteqrasiyası bir neçə   

isiqamətlərdə və müxtəlif səviyyələrdə aparılır. Bunlar fəndaxili və fənlərarası 

əlaqələrdir. 

Orta məktəbdə təbiət elmlərinin bir-birindən təcrid olunmuş formada tədrisi 

şagirdlərdə təbiət haqqında  kifayət qədər sistemli bilik almağa şərait yaratmır. Bu 

problemi fənlərin inteqrasiyası ilə həll etmək olar. Təlimdə inteqraktiv 

yanaşmanın reallaşması formalarından biri təbiət fənlərinin tədrisində fənlərarası 

əlaqənin həyata keçirilməsidir. 

Kimyanın tədrisində  fənlərarası əlaqə şagirdlərin praktik və elmi-nəzəri 

hazırlıqlarının yüksəlməsində mühüm rola malikdir. Şagirdlərdə dərketmə 

fəallıqlarının ümumiləşmiş xarakteri formalaşır.  İnteqrasiya olunmuş bilik onlara  

müxtəlif şəraitdə, məsələn, dərsdə və ya dərsdənkənar işlərdə, ictimai həyatda və 

s. müstəqil fəaliyyət göstərmək imkanı yaradır. 

Kimyanın tədrisi prosesində şagirdlərin dərketmə fəallıqlarının inkişaf 

etdirilməsi müasir dövrdə həll olunması tələb olunan əsas problemlərdən  biridir. 

Şagirdlərin dərketmə marağı onların dərketmə fəallığı ilə ifadə olunur. Şagirdlərin 

kimya dərslərində dərketmə fəallıqarının inkişafı təlimin müxtəlif forma və 

metodlarından istifadə etməklə həyata keçirilir. Bunlara kimya eksperimentinin 

müxtəlif növlərinə aid təcrübələrin aparılması, çalışma məsələləri, eksperimental 

məsələlər, fərdi, qrup və frontal tapşırıqların icrası, didaktik oyunlar, proqram 

materialının dərinləşdirilmiş öyrədilməsi və s. aiddir. Dərketmə aktivliyi  

şagirdlərin əqli inkişafını təmin edən şəraitdir. 

Məqalədə VIII sinfin kimya kursunda “Elektrolitik dissosiasiya” 

mövzusunun tərdisində fənlərarası əlaqələrdən istifadə olunmasının şagirdlərin 

dərketmə fəaliyyətlərinin aktivləşməsində əhəmiyyətinə dair metodik işləmə 

verilir. 

VIII sinfin kimya kursunda “Elektrolitik dissosiasiya” mövzusunun 

fənlərarası əlaqələrdən istifadə olunmaqla tədrisi üçün geniş imkanlar mövcuddur.   

Fənlərarası əlaqələr didaktik vasirə olmaqla şagirdlərin təlim materialını sistemli 

və dərindən mənimsəmələrinə  şərait yaradır. 

“Elektrolitik dissosiasiya” mövzusu   kimya kursunda aparıcı mövzulardan 

biridir. Məktəb kimya kursunda  bu mövzunun öyrənilməsi, yalnız onun praktik  

əhəmiyyətinə görə deyil, həmçinin digər kimya və təbiətşünaslıq (fizika, biolagiya 

və s.)  fənləri ilə əlaqəli olmasıdır.  Belə ki, mövzunun məzmununa daxil olan 

anlayışlar sistemi  kimyanın fizika,  biologiya və başqa fənlərlə əlaqədə 

öyrənilməsinə şərait yaranır. 

VIII sinifin kimya proqramında “Elektrolitik dissosiasiya” aid mövzuların 

tədrisində fəndaxili və fənlərarası əlaqələrdən istifadə etməklə elektrolitik 

dissosiasiya prosesinin həm nəzəri və həm də praktik əhəmiyyətini şagirlərin daha 

dərindən öyrənmələrinə nail olmaq oları. “Elektrolitik dissosiasiya” mövzusunun 

tədrisində fənlərarası və fəndaxili əlaqələrdən istifadə etməklə şagirdlərin   

alacaqları əsas biliklərə aşağıdakılar daxildir: 

1. Maddələrin  suda  (analoji olaraq digər polyar həlledicilərdə) və ərinmiş 

halda elektrolitik dissosiasiyasının mexanizmi öyrənilir.  Belə ki, şagirdlər 

kimyəvi rabitənin növlərinə dair biliklərinə istinad etməklə ion rabitəli 

birləşmələrin suda və ərintilərində  dissosiasiyasının səbəbini izah edirlər. 

Şagirdlər fizika kursundan onlara məlum olan istilik, enerji haqqında bilikləri ilə 

əlaqələndirməklə molekulunun tərkibində ion rabitəsi olan maddələri suda 

həlletdikdə və ya əritdikdə ionlarına ayrılması  xarici qüvvənin təsiri ilə baş verir. 

Burada xarici qüvvə kimi suyun polyar molekullarının dartıcı qüvvəsi və  istilik 

udmaqla molekulu təşkil edən atomların kinetik enerjisinin yüksəlməsi iştirak 

edir.  Nəticədə  çox sayda polyar rabitəli su molekulları əks qütbləri ilə ionları  

əhatə edir və ion-dipol rabitəsi yaranır. Suyun polyar molekullarının dartıcı 

qüvvəsi ion-ion rabitəsindən böyük olduğuna görə raibtə qırılır və  ionlar 

hidratlaşmış halda  məhlula keçir. 

2. Molekulunda polyar kovalent rabitəsi olan maddələrin (turşular) 

elektrolitik dissosiasiyasının mexanizmi kimyəvi rabitə mövzusu ilə əlaqə 

yaratmaqla izah olunur. Bu maddələri suda həll etdikdə dipollararası rabitə 

yaranır. Çox sayda su molekullarının güclü təsiri nəticəsində həllolan madənin 

molekuldaxili rabitəsinin polyarlığı artır və sonda ion rabitəsinə çevrilir. Əmələ 

gələn kation və anionlar  suyun dipol molekulları ilə  ion-dipol rabitəsi  ilə 

birləşərək hidratlaşmış halda məhlula keçirlər. 

3.İonların hidratlaşması anlayışı. Hidratlaşmış ionların hidratlaşmayan 

ionlardan fərqi. Burada şagirdlərə əvvəlcə Arreniusun fiziki nəzəriyyəsinin 

mahiyyəti izah olunur. Göstərilir ki, Arrenius nəzəriyyəsinə görə ionlar 

məhlularda sərbəst, yəni həlledici molekulları ilə qarşılıqlı təsirdə olmadan 

mövcud olurlar. Bu nəzəriyyə  maddə molekullarının ionlara ayrılmasının 

səbəbini izah edə bilməmişdir.  Sonra müəllim dissosiasiya nəzəriyyəsini inkişaf 

etdirən alimlərin (İ.A.Kablukov və s.) işləri haqqında məlumat verir. 

İ.A.Kablukov apardığı tədqiqatlar əsasında göstərmişdir ki, molekulun ionlara 

ayrılması həllolan maddə ilə həlledici molekulları arasında qarşılıqlı təsir zamanı 

əmələ gələn enerji hesabına baş verir. Dissosiasiya prosesində əmələ gələn ionlar 

su molekulları ilə  elektrostatik qarşılıqlı təsirdə olaraq hidratlaşmış halda mövcud 

olurlar. Məsələn, hidrogen ionu (H
+
) elektron örtüyünü itirmiş “çılpaq” protondur. 

Su mühitində yalnız su molekulu ilə birləşmiş halda mövcud olur: H
+
 + H2O → 

H3O
+
. Əmələ gələn ion “hidroksonium” adlanır və turşuların məhlullarının turşu 

xassəsini müəyyən edir. 

Hidratlaşmış ionların çoxu rəngsiz olur. Belə ionlara K
+
, Na

+
, NH4

+
, Ca

2+
, 

NO3
-
, SO4

2-
,
 
ON

-
, H

+
 və s. ionlar aiddir. Lakin bəzi ionlar hidratlaşmış halda rəngli 

olurlar. Məsələn, Cu
2+

∙4H2O - göy rəngli, Cr
3+

∙6H2O -yaşıl rəngli, MnO4
-
 - 

moruğu rəngli olur və s. 

Hidratlaşma prosesini şagirdlərə sulfat turşusunun (H2SO4) və ammonium 

nitratın  (NH4NO3) suda həllolması təcrübəsini nümayiş etdirməklə 

aydınlaşdırmaq olar. Burada maddənin kristal qəfəsinin dağılmasına sərf olunan 

enerji ilə ionların həlledici molekulları ilə qarşılıqlı təsiri (hidratlaşma) prosesində 

ayrılan enerji müqayisə olunmaqla istiliyin ayrılması və udulmasının səbəbi izah 

olunur. Müəllim sulfat turşusunu tədricən nazik axınla içərisində su olan qaba 

daxil etdikdə qabın qızmasını nümayiş etdirir və səbəbini izah edir. Göstərir ki, 

sulfat turşusunun ionlara ayrılmasına sərf olunan enerji ionların su molekulları ilə 

hidratlaşmasında ayrılan enerjidən dəfələrlə az olduğu üçün məhlul qızır.  

Müəllim sonra ammonium nitratın suda həllolması təcrübəni aparır. Bunun 

üçün içərisində su olan kiçik kolbanı taxta üzərinə qoyur və ona bir qədər 

ammonium nitratın toz halında olan kristallarını əlavə edir. Məhlulda güclü 

soyuma nəticəsində kolbanın taxtaya yapışmasını şagirdlər müşahidə edirlər. 

Şagirdlərin diqqəti sulfat turşusunun dissosiasiyası  prosesində istiliyi 

ayrılmasının, və ammonium nitratın dissosiasiyasında istiliyin udulmasının 

səbəblərini aydınlaşdırmağa yönəldilir. Burada  şagirdlərin fiziki və kimyəvi 

hadisələr haqqında biliklərinə istinad olunmaqla təəcrübələrdə müşahidə olunan 

hadisələr aydınlaşdırılır. Müəllim sulfat turşusunun dissosiasiyası prosesində 

turşunun ionlara ayrılmasına (fiziki proses) sərf olunan enerjinin ionların su 

molekulları ilə hidratlaşması (kimyəvi proses) zaman ayrılan enerjidən az 

olduğuna görə məhlul qızır.  İkinci təcrübədə əksinə hal baş verir. Ammonium 

nitratın kristal qəfəsinin dağılmasına sərf olunan enerjinin ionların hidratlaşma 

enerjisindən dəfələrlə böyük olduğuna görə proses güclü soyuma ilə müşayiət 

olunur. Bu təcrübələrdən dissosiasiya prosesinin fiziki və kimyəvi proses 

olmasına dair nəticə çıxarılır. 

4. Elektrolitlər və qeyri-elektrolitlər haqqında biliklərin fizika ilə fənlərarası 

əlaqə əsasında formamalaşması. Şagirdlərin fizika kursundan keçiricilər və dielek-

triklərə dair bilkləri VIII sinfin kimya kursunda elektolitilər və qeyri-elektrolitlərə 

dair biliklərin formalaşması üçün əhəmiyyət kəsb edir. Müəllim burada 

maddələrin kristal halının quruluşu ilə naqillərin (metalların) quruluşunu 

müqayisə etməklə  kimyəvi anlayışlar olan – elektrolitlər, qeyri-elektrolitər və 

fiziki anlayışlar – keçiricilər və dielektriklər arasında əlaqə yaradır. Maddələrin 

elektrolitik dissosiasiyası və ionların xassələri ilə əlaqəli olaraq yaranan 

elektrolitlər və qeyri-elektrolitlər kimi anlayışların daha aydın dərk olunması üçün 

kimya və fizika fənlərinin məzmununa daxil olan kristalların tərkibi və qurluşuna  

dair məlumatlara istinad olunmalıdır. Bunlar aşağda verilir: 

* kristalda hissəciklərin nizamlı yerləşməsi; 

* sıxlığın böyük olması; 

* kristalda hissəciklər arasında qarşılıqlı cəzbetmənin olması; 

* kristal qəfəslərinin müxtəlifliyi. 

Şagirdlər maddələrin xassələrinin onların  kristal qəfəslərinin quruluşundan 

asılı olaraq dəyişməsinə dair aşağıdakı biliklərə malik olurlar: 

* kristalların anizotrop xassəsi (istiqamətdən asılı olan fiziki xassələr: 

elektrik keçiriciliyi, istilik keçiriciliyi, optiki, mexaniki xassələri və s.). 

* kristalın ərimə temperaturunun, bərkliyinin, elastikliyinin, elektrik 

keçiriciliyinin  kristal qəfəsinin növündən asılı olması; 

* təmiz kristalların ərimə temperaturunun sabit olması. 

Maddələrin kristal qəfəslərinin quruluşuna dair kimya və fizika kurslarından 

şagirdlərin malik olduqları bilikləri əsasında “Elektrolitik dissosiasiya” mövzusu-

nun daha dərindən öyrənmələri üçün geniş imkanlar mövcuddur. Əvvəldə ion və 

polyar rabitəli birləşmələrin  suda məhlullarında dissosiasiyaya uğramalarının  

mexanizminin fənlərarası əlaqədən istifadə olunmaqla izahı verilmişdir. Burada 

ion və kovalent rabitəli birləşmələrin kristalda, suda həllolmuş və ərinmiş halda  

elektrik sahəsinə münasibətinin izah olunmasının metodikası  verilir. 

Müəllim birinci cədvəldə göstərilən maddələrin elektrik sahəsinə 

münasibətini şagirdlərə nümayiş etdirmək üçün elektrodlar və elektrik lampası ilə 

təchiz olunmuş cihazı quraşdırır. Növbə ilə elektrodları maddələr olan qaba daxil 

etməklə cihazı cərəyan mənbəyinə birləşdirir. Şagirdlərin diqqətini lampada baş 

verə biləcək prosesi müşahidə etməyə yönəldir. Təcrübələrin nümayişi bitdikdən 

sonra müəllim şagirdlərin iştirakı ilə maddələrin elektriki keçirməsinin və 

keçirmədiyinin səbəbi aydınlaşdırılır və aşağıdakı nəticə çıxarılır: 

1. İon və kovalent polyar rabitəli birləşmələr dissosiasiya olunurlar. Bu 

maddələrin suda məhlulları və ərintiləri elektrik cərəyanını keçirirlər. Bu prosesdə 

elektrik cədəyanı ionların istiqamətlənmiş hərəkətidir. Burada müəllim şagirdlərin 

fizika kursundan biliklərinə istinad edir və analogiyanın olduğunu xatırladır. 

Şagirdlər naqillərdə (metallar) elektrik cərəyanının elektronların istiqamətlənmiş 

hərəkəti olduğunu qeyd edirlər. Beləliklə, fizika ilə fənlərarası əlaqə yaratmaqla 

şagirdlərin dərketmə fəaliyyətləri aktivləşmiş olur. 

2. Elektrik cərəyanını keçirən maddələr elektrolitlər, elektrik cərəyanını 

keçirməyən maddələr qeyri-elektrolitlər adlanır. Elektrolitlər ikinci növ 

keçiricilərdir. Bu müddəa da fizika ilə əlaqəli izah olunur. Fizika kursundan 

şagirdlərə məlumdur ki, metallar birinci növ keçiricidir. Elektrik cərəyanını 

keçirməyən elementlər dielektriklər adlanır. 

3. Elektrolitlərin suda məhlullarına və ya ərintilərinə sabit elektrik 

cərəyanının təsirindən müsbət yüklənmiş ionlar  katoda, mənfi yüklənmiş ionlar    

anoda doğru hərəkət edir. Buna görə də müsbət yüklü ionlara kationlar, mənfi 

yüklü ionlara isə anionlar deyilir. Müəllimin tapşırığı ilə şagirdlər təcrübələrin 

nəticələrinə dair birinci cədvəldə göstərildiyi kimi hesabat hazırlayırlar. 

Sonrakı dərslərdə dissosiasiya dərəcəsi, dissosiasiya sabiti və onlara təsir 

edən amillər,  qüvvətli və zəif elektrolitlər, turşu, əsas və duzların dissosiasiyasına 

dair mövzular fənlərarası əlaqələrdən istifadə olunmaqla tədris olunur. 

Müəllim maddələrin suda dissosiasiyaının bitkilərin qidalanmasında 

əhəmiyyətini şagirdlərin diqqətinə çatdırır. Qeyd olunur ki, bitkilər torpaqdan 

kökləri vasitəsilə  mineral maddələri ionları halında qəbul edirlər.  Burada 

şagirdlərin maddələrin suda məhlullarında ionlara ayrılmasının təbiətdə roluna 

dair biliyə malik olmaları fənnə marağın artmasına səbəb olur. 

 
Cədvəl. Maddələrin elektrik keçiriciliynin öyrənilməsinə dair şagirdin hesabatı 

 
Maddənin adı Rabitənin 

növü 

Elektriki 

keçirməsi 

Natrium xlorid (məhlul) İon Keçirir 

Kalium nitrat(məhlul) İon Keçirir 

Mis(II)sulfat (məhlul) İon Keçirir 

Natrium hidroksid (ərinti) İon Keçirir 

Kalium hidroksid (məhlul) İon Keçirir 

Natrium hidroksid (məhlul) İon Keçirir 

Natrium hidroksid (kristal) ion Keçirmir 

Distillə olunmuş su Kovalent Keçirmir 

Benzol Kovalent Keçirmir 

Qlükoza Kovalent Keçirmir 

Şəkər Kovalent Keçirmir 

A. Д. Гулиев, Е.А. Гулиева 

Научные и методические основы использования межпредметных связей  

при изучении темы «электролитическая диссоциация» в курсе химии 

VIII класса 

 

РЕЗЮМЕ 

 

В статье представлена методическая разработка изучения темы «Электро-

литическая диссоциация» в курсе химии восьмого класса с использованием 

межпредметных связей. Выявлено, что использование межпредметных связей, как 

необходимого дидактического условия, может оказать на школьников большое 

положительное  влияние в глубоком усвоении содержания учебного материала. 

 

Ключевые слова: межпрдметные связи, познавательная деятельность, 

электролитическая диссоциация. 

 

 

 

A.J. Guliyev, Y.A. Guliyeva 

Scientific and methodological foundations for the use of intersubject connections in 

the study of the topic "electrolytic dissociation" in the course of chemistry class VIII 

 

SUMMARY 

 

The article presents a methodological development of the study of the topic 

"Electrolytic dissociation" in the course of chemistry of the eighth grade using 

intersubject connections. It was revealed that the use of intersubject connections, as a 

necessary didactic condition, can have a great positive impact on schoolchildren in deep 

assimilation of the content of educational material. 

 

Key words: interdisciplinary communications, cognitive activity, electrolytic 

dissociation. 

 


